Рэфармацыйны рух у Полацку.


Тэма: Полацкі кальвінскі збор. Лютэранства. Дзейнасць С.Буднага па распаўсюджванні рэфармцыі ў Полацку.


Мэты: вызначыць прычыны, асаблівасці і вынікі распаўсюджвання рэфармацыйнага руху; пазнаеміцца з гістарычнай постаццю С.Буднага, вызначыць яго ролю ў гісторыі і культуры Полацка; узбагаціць духоўны свет вучняў, садзейнічаць выхаванню свядомага чалавека – гуманіста, патрыёта.


Абсталяванне: схемы “Традыційнае хрысціянства і рэфармацыя ”, партрэты дзеячоў рэфармацыі, выстава кніг пра С. Буднага, карткі (для кожнага вучня)  ”Як я ведаю гістарычныя паняцці”


Занятак праводзіцца ў выглядзе тэлеперадачы “Дыялог у прамым эфіры”.

План

1. Сустрэча з гасцямі тэлеперадачы
2. Рубрыка “Галасы мінулага”
3. Віктарына “Як я ведаю гістарычныя паняцці”
Ход занятка

1. Уступнае слова настаўніка (вядучага)

Вітаю вас, паважаныя тэлегледачы, у эфіры передача  “Дыялог у прамым  эфіры”. Сёння на пытанні, якія паступілі ў нашу рэдакцыю, будуць адказваць госці: кандыдат гістарычных навук ........., доктар гістарычных навук ........., прафесар ......, а таксама дацэнт кафедры гісторыі Беларусі БДУ  .........., (у ролі гасцей выступаюць вучні 9-11 класаў). Тэма нашай перадачы – “Рэфармацыйны рух у Полацку”. Нагадваю, што свае пытанні вы можаце задаваць і ў час прамога эфіру.

Афармленне дошкі:

Традыцыйнае хрысціянства і рэфармацыя


Асаблівасці рэфармацыі: ахапіла толькі вышэйшыя колы грамадства
Дзеячы рэфармацыі: Мікалай Радзівіл Чорны,




     

      Сымон Будны,




     

       Васіль Цяпінскі

Рэфармацыя

· утварэнню пратэстанцкіх абшчын (збораў)

· адкрыццю школ

· утварэнню друкарняў

· актывізацыі духоўнага жыцця грамадства

· распаўсюджванню ідэй гуманізму, верацярпімасці,

чалавечай роўнасці, міралюбства

Полацкі кальвінскі збор 

Пабудаваны з дрэва
дакладная дата заснавання,





імя фундатара,





месца знахождання

ІІ. Гутарка (госці адказваюць на пытанні вядучага)

Пытанні да дацэнта кафедры гісторыі Беларусі БДУ ........... :

· Адкуль на Беларусь прыйшлі, праніклі ідэі рэфармацыі? (Мы вядзем гаворку пра ХVI ст. Дык вось першая яго палова паўстае ў нашай гісторыі часам раўнавагі паміж праваслаўем і каталіцызмам, часам верацярпімасці, а ў другой палове ХVI ст. праваслаўная царква паслабляе свае пазіцыі, гэта прыводзіць да яе крызісу. Праваслаўная царква страчвала сваіх прыхільнікаў , бо была на той час занадта традыцыйнай і не ўспрымала перамен, што адбываліся ў свеце. Нязменнай мовай пропаведзяў заставалася царкоўнаславянская, якая была незразумелай не толькі прыхаджаннам, але часта і прапаведнікам. Адукацыйны ўзровень апошніх быў не надта высокім, каб канкурыраваць з добра адукаваннымі каталіцкім святарамі. Вышэйшую адукацыю прыходзілася атрымліваць на Захадзе. Менавіта адтуль пачалі пры’ходзіць на Беларусь ідэі рэфармацыі, якія прывялі да крызісу і праваслаўную, і каталіцкую царкву).

· Якія асаблівасці мела рэфармацыя?

(Ідэолагі рэфармацыі сцвярджалі, што выступаюць супраць усеўладдзя каталіцкай царквы, яны адмаўлялі царкву як буйнога землеўладальніка, рэфарматары хацелі ўзнавіць хрысціянскую рэлігію ў першаснай чысціні. Рэфармацыйы рух не абмінуў ВКЛ, але ў адрозненне ад Еўропы тут ён ахапіў толькі вышэйшыя колы грамадства. Магнаты далучыліся да рэфармацыі з пэўным палітычным разлікам: яны імкнуліся адмежавацца ад каталіцкай Польшчы і хацелі пажывіцца землямі каталіцкай царквы).

Пытанні да доктара гістарычных навук, прафесара ........ :

· Растлумачце, калі ласка, паняцце збор. 

(Развіцце рэфармацыйнага руху ў ВКЛ прывяло да стварэння ў многіх гарадах і мястэчках рэфармацыйных збораў (абшчын) пад апякунствам мясцовых магнатаў і шляхты, якія прынялі рэфармацыю).

· Раскажыце гісторыю Полацкага кальвінскага збору.

(Дакладная дата заснавання Полацкага збору і імя яго фундатара невядомы. Магчыма, ён узнік у канцы 1550-х – пачатку 1560-х гг., а прапаведнікам мясцовага збору, відаць, быў праваслаўны манах з Расіі Фама, які “быў  найбольш красамоўным і дасведчаным ў Святым Пісанні”. Пался захопу  Полацка ў лютым 1563 г. рускімі войскамі Фаму, як ерэтыка, па ўказанні І. Грознага ўтапілі, а збор, разам з горадам, быў разбураны. У матэрыялах  XVII ст., якія зберагаюцца ў архіве Евангеліка-рэфармацыйнага Сінода ў Вільнюсе, сустракаюцца каштоўныя звесткі па гісторыі  Полацкага збору. У апісанні збору   1636 г. называюцца вялікія вароты, новы дом з 2 пакоямі (адзін з іх сталовая), сенямі, гаспадарчымі пабудовамі. У пакоях былі лаўкі, пастаўленыя па кругу, 2 белыя печы, пакрытыя зяленай кафляй  і адна чорная, “для печения хлеба”. У Полацкага збору не было пастаяннага багатага патрона, ён існаваў за лік фундацый шляхты і гараджан і становішча яго было бядотным. У 1653 г. збор аддалі пад спецыяльную апеку гетману Янушу Радзівілу. У час войнаў сярэдзіны  XVII ст. збор быў канчаткова разбураны. Паводле матэрыялаў візітацыі збораў 1669 г. відаць, што рэфармацыйнае рэлігійнае таварыства ў Полацку працягвала існаваць, нягледзячы на тое, што зямельны ўчастак (пляц) збора прысвоены езуітамі, якія пабудавалі там касцёл).



Вядучы працягвае:

Мы ведаем, што пасля разбурэння збору рэфармацыйны рух працягваў карыстацца пэўнай падтрымкай ў Полацку. Пры падтрымцы   С. Баторыя з 1580 г. у горадзе пасяліліся езуіты – асноўныя апаненты пратэстантаў. Ідэолаг контррэфармацыі П. Скарга скардзіўся на цяжкасці ў місіянерскай дзейнасці езуітаў у Полацку, называў яго “другой Індыяй”. У 1589 г. Полацк наведаў пісьменнік, гуманіст, прадстаўнік радыкальнай рэфармацыі ў ВКЛ Сымон Будны.

Пытанне да кандыдата гістарычных навук .......... Раскажыце, калі ласка, пра дзейнасць С. Буднага.

(С. Будны – адзін з самых адукаванных людзей свайго часу. Скончыў Кракўскі універсітэт; магчыма, і тэхналагічны факультэт Базельскага універсітэта. У 1562 г. з нясвіжскай друкарні выйшаў “Катэхізіс” С. Буднага, напісаны ў форме пытанняў і адказаў. Ён з’явіўся першай друкаванай кнігай, выдадзенай на землях сучаснай Беларусі. “Катэхізіс быў створаны дзеля пашырэння асветы – для простых людзей языка рускага”. Ён быў напісаны і выдадзены на старабеларускай мове. Потым Будны друкаваў творы ў Берасці, Лоску, Вільні. Там ён выказваў свае меркаванні аб праблемах веры, аб “мірскім” прызначэнні чалавека, аб дзяржаўнай уладзе. У 1589 г., як вы ўжо сказалі, ён прымаў актыўны ўдзел  у дыспуце з езуітамі, дзе абараніў свае тэзісы аб тым, што душа не бессмяротная, а памірае разам з целам чалавека. Даказаўшы гэта, ён робіць вывад, што ў такім выпадку няма ні раю, ні пекла.

Усе яго жыццё было прысвечана справе асветніцтва, шмат якія з яго поглядаў не страцілі актуальнасці і да нашых дзён. Сярод іх можна назваць адносіны асветніка да вайны і міру, дзяленне войнаў на захопніцкія і справядлівыя (абарончыя) і г.д.

У святле ўсіх гэтых фактаў не ўзнікае сумнення: асоба С Буднага павінна заняць пачэснае месца ў гістарычнай свядомасці нашага народа.)

(Вучні могуць задаць гасцям перадачы свае пытанні: пра лютэранства, пра асобныя факты з дзейнасці С.Буднага і г.д.)

Ш. Рубрыка “Галасы мінулага” (разважанні вучняў)

Вядучы працягвае: а зараз звернемся да рубрыкі “Галасы мінулага”. Я прапаную вам выказванні беларускіх мысліцеляў (выказванні раздаюцца  кожнай парце), уважліва прачытайце, паразважайце, як вы разумееце іх сэнс:

1. “Хіба можна назваць хрысціянскім тое грамадства, дзе людзі валодаюць нявольнікамі” (Якуб з Калінаўкі).

2. “Бог жалеза стварыў не для таго, каб з яго рабіць мячы і дзіды, а для таго, каб выхоўваць косы, сякеры ды лемяхі” (Лаўрэнцій Крышкоўскі).

3. “Розум – цудоўны дар боскі, дзякуючы якому мы адрозніваемся ад жывёл” (Ян Намыслоўскі).

4. “Усе сам маю, не веру ў бога, не жадаю яго неба, не баюся пекла... не прызнаю боскі суд... Я не турбуюся аб лёсе свайго цела, а тым больш душы. Яна памерла разам са мной” (Каспар Бекеш).

(Вучні выказваюць свае думкі, меркаванні).

IV. Віктарына “Як я ведаю гістарычныя паняцці”


Вучням прапануецца гістрычны слоўнік, у якім тэрміны (паняцці) і іх азначэнні пераблытаны. Задача вучняў злучыць стрэлкай гістарычнае паняцце і яго тлумачэнне. (Віктарына прыкладаецца)

V. Падвядзенне вынікаў


На гэтым наша перадача завяршаецца, нагадаю, што сёння тэмай перадачы была  “Рэфармацыйны рух у Полацку.” На вашы пытанні адказвалі нашы госці .......... .


Да сустрэчы!

Віктарына “Як я ведаю гістарычныя паняцці”

Контррэфармацыя -
рэлігійная верацярпімасць, роўнасць у адносінах да прадстаўнікоў іншых веравызнанняў

Талерантнасць - 
рэлігійна – грамадскі рух за рэфармаванне каталіцкай царквы.

“Катэхізіс” - 
пратэстанцкая абшчына

Евангелік - 
член каталіцкага ордэна “Таварыства Ісуса”, створанага ў ХVІ ст. для барацьбы з Рэфармацыяй

Збор - 
прыхільнік Рэфармацыі

Рэфармацыя - 
рэлігійна – палітычны рух супраць рэфармацыі

Езуіт -   першая друкаваная кніга, выдадзеная на землях сучаснай Беларусі

Булаўка І.В. СШ №12

XVI ст.

